
				இப்பக்கம் மெய்ப்பு பார்க்கப்படவில்லை
228 நினைவு அலைகள்

பாரதி மணிமண்டபம்

நான் மதுரை மாவட்டக் கல்வி அலுவலராக இருந்த கால கட்டத்தில், எட்டயபுரத்தில் ‘பாரதி மணிமண்டபம் திறப்பு விழா நடைபெற்றது.

திரு. கல்கி கிருஷ்ணமூர்த்தி முன்னின்று கட்டிமுடித்த அப் மண்டபத்தை மூதறிஞர் இராசகோபால ஆச்சாரியார் திறந்து வைத்தார்

அவ்விழாவிற்குச் சென்று நல்லுணர்வு பெறும் வாய்ப்பு எனக்கு: கிட்டியது.

எட்டயபுரம் திருநெல்வேலி மாவட்டத்தில் உள்ளது. அது மதுரை மண்டலப் பள்ளி ஆய்வாளரின் மேற்பார்வையின் இருந்தது.

எனவே, அவருக்கு விழாவிற்கு அழைப்பு வந்தது. அப்போது அப் பதவியில் இருந்தவர் திரு. சாமி நாயர் என்னும் அறிஞர்.

அவர் தமது மனைவியோடு அவ் விழாவில் கலந்துகொள்ப விரும்பினார்.

அவர்கள், என் மனைவியையும் என்னையும் அழைத்துக் சென்றார்கள்.

விழா சிறப்பாக நடந்தது உலகம் அறிந்த செய்தி. அவ் விழாவின் இலக்கிய ஒளி-விடுதலை உணர்வு-எதிர்காலம் பற்றிய நம்பிக்கை இத்தனையும் பெற்றோம்.

கல்வித் துறையில் மாறுதல்

எவ்வளவு நேரம் வானில் பறப்பது? கல்வித்துறை நிகழ்ச்சிகளுக்குத் திரும்பி வருவோம். 1944 ஆம் ஆண்டின் இறுதியில் சர். மெவரல் ஸ்டேதம் மறையவும் அடுத்துப் பேராசிரியர் பீ.பீ. டே. பொதுக்கல்வி இயக்குநாாக நியமிக்கப்பட்டார்.

டாக்டர் எஸ்.ஆர். யூ. சவூர் அந்நியமனத்திற்கு எதிராக முறை இட்டுக் கொண்டார்; வெற்றி பெற்றார். அதனால், ஏறத்தாழ ஒராண்டு காலமே, பேராசிரியர் டே, பதவியில் இருந்தார். இது கல்வித்துறை இயக்கத்திய ஏற்பட்ட மாறுதல் ஆகும்.

